
OOREENKOMS
aangegaan tussen

DIE NEDERDUITSCH HERVORMDE KERK VAN AFRIKA
GEMEENTE .............................................................................

(Die kerkraad)

en

...........................................................................................

(Die orrelis)

1.

Die kerkraad stel hiermee ...................................................................... aan as orrelis van die Nederduitsch Hervormde Gemeente .................................................................  
Die orrelis aanvaar die aanstelling in gevolge die volgende bepalings:

2.
Die orrelis verrig die voorgeskrewe werk onder toesig van die kerkraad en is direk verantwoordelik teenoor die Skriba,..............................................................
3.

Die aanstelling geskied met ingang ............................................................ en geld todat die dienskontrak ingevolge hierdie ooreenkoms of andersins beëindig word.
4.

Die dienskontrak kan deur die orrelis beëindig word nadat 30 (dertig) dae skriftelike kennis aan die kerkraad gegee is.
5. WERKPLEK EN WERKSURE

5.1
Die orrelis se normale werkure is soos volg:

(i) Die ure van gewone oggenddienste, sangoefening (indien van toepassing) vanaf ongeveer 8:45 tot na opening van die kategese op Sondae.  

(ii) Indien daar ‘n gemeentevergadering na die erediens plaasvind strek die werksure tot na voltooiing van die gemeentevergadering.
(iii) Sondagaanddienste (indien toepaslik) vanaf ............. tot na voltooiing van die erediens.
(iv) Spesiale dae in die Kerkjaar ongeveer 15 minute voor die aanvang van die erediens tot na voltooiing van die erediens

(v) Ander geleenthede soos met die orrelis ooreengekom.

5.2
Die orrelis se normale werkplek is................................
6.  VERGOEDING
6.1
Die orrelis word vergoed teen 'n salaris van R................................. per maand, wat .............................................. (elektronies, per tjek, debietorder ens) oorbetaal word.

6.2
Vir begeleiding by 'n huwelikserediens word die orrelis vergoed teen R250-00 per erediens.  Die gelde word deur die huwelikspaar vereffen.

6.3
Vir begeleiding by 'n begrafniserediens word die orrelis vergoed teen R250-00 per erediens.  Die gelde word deur die begrafnisondernemers vereffen.

6.4
Vir enige optrede by buitengewone of spesiale eredienste word die orrelis vergoed teen R.............................................. per erediens.

6.5
Die orrelis ontvang vir elke voltooide siklus van 12 maande 'n diensbonus vir die bedrag van R.......................................
7.  VERLOF
7.1
Vakansieverlof:



Die orrelis is geregtig op 4 Sondae betaalde vakansieverlof per jaar. 
7.2
Siekteverlof:

Die orrelis is geregtig op 2 Sondae siekteverlof ten volle betaald, en 2 Sondae siekteverlof teen halwe betaling.

7.3
Kraamverlof: 

Die orrelis (vroulik) is geregtig op 4 weke aaneenlopende kraamverlof vir elke swangerskap, vir 'n maksimum van twee swangerskappe.

7.4
Spesiale verlof/ Gesinsverantwoordelikheidsverlof:

2  Sondae per jaar in die geval van die dood van

(i)
die orrelis se eggenoot/eggenote of lewensmaat, of

(ii)
die orrelis se ouer, aangenome ouer, grootouer, kind, aangenome kind, kleinkind, broer of suster.

7.5
Vir enige addisionele verlof, is die orrelis self verantwoordelik vir die koste vir die aflosorrelis.

8.  PLIGTE ORRELIS
Die orrelis onderneem
8.1.
om die orrel tydens alle eredienste, soos met die kerkraad ooreengekom, te speel. Waar van toepassing sluit dit kategese in.

8.2
om leiding te neem met die gemeentelike sangoefening voor die erediens wanneer nodig. 

8.3.
om sover moontlik betrokke te wees by die beplanning van die liturgie, die keuse van Psalms en Gesange, toerusting van die gemeente, en leiding met gemeente- en koorsanggeleenthede.

8.4
om voor die aanvang van die erediens die gemeente met gepaste liturgiese musiek op die erediens voor te berei.

8.5
om alle defekte en alle ongemagtigde of onbehoorlike gebruik van die orrel onmiddellik aan die kerkraad via die skriba of die persoon verantwoordelik vir instandhouding in die gemeente te rapporteer en ook verslag te doen oor herstel- en stemwerk.

8.6
om toestemming van die kerkraad te verkry alvorens ander persone toegelaat word om die orrel vir oefendoeleindes te gebruik.

8.7
om sover moontlik tydens kerklike feesdae, self die begeleiding waar te neem.

8.8
om voor, tydens en na huweliksbevestigings en begrafnisse gepaste musiek te speel wat nie afbreuk sal doen aan die aard van die erediens nie.

8.9
om te poog om hom-/haarself beter te bekwaam vir hierdie dienswerk en om met toewyding sy/haar verantwoordelikhede na te kom.

8.10
om hom-/haarself te onderwerp aan die besluite van die kerkraad, mits dit nie teenstrydig is met die besluite van die Kerk nie.  

9.  PLIGTE KERKRAAD
Die kerkraad onderneem

9.1
om toe te sien dat die orrelis die beplande liturgie en liedere betyds ontvang met die oog op deeglike voorbereiding.

9.2
om toe te sien dat die kerkorrel altyd in 'n goeie werkende toestand is.

9.3
om aan die orrelis vrye toegang tot die orrel te gee, tesame met gratis oefen- en lesgee geriewe.

9.4
om na oorleg met die orrelis, aan ander persone toestemming te verleen om op die orrel te oefen of om dit tydens 'n erediens te speel.

9.5
om alle besluite van die Kerk, kerkraad en Komitee vir Kerkmusiek, waarvan die orrelis kennis behoort te dra, betyds en skriftelik aan die orrelis oor te dra. 

9.6
om die orrelis se kundigheid te erken, hom/haar aan te moedig en by te staan, en te beskerm teen onregmatige optrede.

9.7
om aan die orrelis 'n salaris te betaal wat sover as moontlik in ooreenstemming is met die riglyne van die Administrateur / Komitee vir Kerkmusiek.

9.8
om aan die orrelis verlof toe te staan wat sover as moontlik in ooreenstemming is met die riglyne van die Administrateur / Komitee vir Kerkmusiek.

9.9
om sover moontlik die orrelis finansieel te ondersteun met betrekking tot praktiese opleiding, bywoon van kursusse soos die Himnologiediploma van IKSA en skakeling met SAKOV.
10.   DISSIPLINE

Die orrelis lê haar neer by die bepalings soos vervat in die Kerkorde indien sy ’n lidmaat van die Nederduitsch Hervormde Kerk van Afrika is asook en indien sy nie ’n lidmaat is nie, by die normale dissiplinêre maatreëls ingevolge die arbeidswette van die land

11.   WYSIGING VAN DIE DIENSKONTRAK

Geen wysiging aan hierdie dienskontrak sal geldig wees nie, tensy dit in skrif vervat is en deur die partye hiertoe behoorlik onderteken is.

12.  DISPUTE

Die partye onderneem om enige dispute wat uit hierdie kontrak mag voortvloei eers by wyse van mediasie deur 'n onafhanklike mediator aangewys deur die Raad vir Regsadvies te probeer bylê, alvorens enige verdere stappe geneem word.

